
Kyndit u rangbah ba rung ka pisa
T. 1.24 klur ha

Account
U Urslaan Khan uba la 41 snem ka rta uba

shong ba sah ha Poplar, East London u la
kyndit ban ïohi ba ha ka Account jong u kaba
don tang shi Pound ka la rung man ka pisa
kaba haduh 122,000 Pound lane 1.24 klur
tyngka ha ka pisa India.

U la pyntip ba ka Bank ka la pyntip sha u
ba ka pisa ka dei ka jong u hynrei tang hapoh
24 kynta ka la lap ba ka don ka jingbakla bad
ka phah ïa u ba un pynphai noh ïa ka pisa. U Khan u la pynphai noh ïa katei ka pisa ha ka sngi kaba bud.

"Nga don tang shi pound ha ka Account jong nga, nga kyndit ban ïohi ba ka rung pisa haduh 122,000
pound,  ym tang ba ka poi ka pisa hynrei ki la pynthikna ruh ba ka dei ka pisa jong nga. U la ong ba lada
dei ba um pynphai u la long briew ei ïalade hynrei um sngew dei pat ban buh, kumta dalade hi u la kylli
thikna na Bank.

T. 8000 shah daiñ kuna ki shi kurim ba ïa kdup
shong thuk thuk

Ki ar ngut ki shi jur ha Uttar Pradesh ki la
shah daiñ kuna haduh 8000 tyngka

namarba ki ïa kdup ha ka ka por ba dang ñiah
thuk thuk.

La daiñ kuna ïa ki hadien ba ka Video jong
ki ka la saphriang kylleng kylleng lyngba ka
Social Media. Ha ka video ba la saphriang ka
kynthei ka shong shakhmat bad ka phai
khmat sha u shynrang uba ñiah bad ki la
ïakdup katba ka thuk thuk ka dang ïaid.

Kine ki la pynkheiñ ïa ka aiñ namarba tang ka Helmet ruh kim phong. Kiba bun ki la kynthoh ïa ka
jingleh jong kitei ki ar ngut bad khatduh ka la poi ha shkor ki pulit bad ki la shah daiñ kuna. Shuwa ïa
kane ki pulit ki la daiñ kuna ïa ki ar ngut ki shi samla kiba ïaleh ieid ha ka por ba ki dang ñiah thuk thuk.
Kim phong helmet, ka laisen ruh kim don bad la daiñ kuna ïa ki 11 hajar tyngka.

Saphriang ka video u nongñiah Auto uba pyndonkam
da ka Juspay

U nongseng ïa ka MoMoney u Manasvi
Saxena u la pyllait ïa ka Video kaba pyni

ba u nong-ñiah Uber jong u, u pyndonkam ar
tylli ki App siew pisa kata ka Juspay bad
Namma Yatri.

Utei u nongñiah Uber u dei uba la tip kyrteng
kum u Shan M S , u la pyndep ïa ka Graduate ha
ka IIM na Bangalore bad u dang pynïasoh bad
ka Juspay dang ar snem eiei mynta.

U dei ruh uba trei bad ka Hiveminds,
Cure.Fit, Bounce bad CBO. Utei u nongñiah Auto lai shaka u la pawnam bha mynta ha Social Media hadien
ba ka Video ba u kylli jingkylli ïa u Manasvi ka la saphriang sted.

Ïakhun u ksew ïa u khla ïong uba wan habar ïing
ha California

Kat kum ki video kiba la ïoh na ki Security
camera ha kawei ka ïing ha California la

ïohi ba u ksew u la ïakhun pyrshah ïa uwei u
khla ïong uba la wan habar jong katei ka ïing.

U Holly uba na ka jait ksew Giant schnau-
zer u la shah pynlait shabar ïing ha La Verne
ha shwa ka por 9 baje mynmiet, bad katkum
ki dur security camera la ïohi ba u khla u la
thap ban kynrup ïa utei u ksew uba dang 3
snem ka rta.

U Holly u la mad jingeh ban ïakhun ïa utei
u khla hadh 48 sekhon ha shwa ba ki marjan
kin ïohi ïa katei ka jingjia bad lah ban beh ïa
utei u khla na katei ka jaka. Kat kum ka video
la ïohi ba utei u khla u la wan biang sha katei ka jaka hadien 20 minit. U Holly u don hapdeng ka jingshah
sumar na ka daw ka jingmynsaw jong u na ryndang.

Lap ïa ka kuratia kaba la jah rngai lah 6 bnai
na Pennsylvania

Kawei ka kuratia kaba la jah rngai ha Pennsyl
vania naduh u Nailur ka dei kaba la lap biang

da ar ngut ki nong ñiah saikl hajan ka wah Kiski.
Ki pulit ka nongbah Kiski ki la ong ba ïa katei ka
kurutia la ap katba ka dang ïaid ha Roaring Run
Trail hajan Apollo la ngeit ba ka dei ka Neo, ka
kuratia kaba ri ha ïing kaba la jah rngai ha katei
ka jaka naduh u Nailur.

Ki nongñiah saikl u Robert Perri bad u Dan
Murray ki la shom ïa ka Neo bad kit ïa ki sha katei
ka nongbah kaba jngai 3 miles na katei ka jaka kaba ïoh ïa ka. La aiti noh ïa ka Neo sha u Nathan Lysaght,
u nongseng uba dei ruh u director jong ka Pittsburgh ka kynhun trei kam jong ka Nate's Reptile Rescue.

"Kane ka dei ka kuratia kaba 11 kaba nga la ïoh na nongbah Kiski," ong u Lysaght ha ka jingïakren
bad ka TribLive. U Lysaght u la ong ba ka Neo ka la duna jingkhia bad yn sumar shwa ïa ka jingmynsaw
na ka khmat jong ka. U la ong ba ïa ka Neo yn sa phah sha kawei pat ka jaka ri mrad ha Texas lane Florida.

Ka rukom im ba tei ïa ka koit ka khiah,
ka pynjlan ïa ka rta ki nongbam tymmen

Da kaba long smat long sting bad im ïa kata ka jingim ba tei ïa ka koit ka khiah haba la kynjoh ïa
ka rta 70 khlieh ka lah ban wan rah ïa ka jingkylla kaba khraw na ka bynta ka jingim slem, la ai
jingmut ka jingwad bniah ki stad na Sweden.

Ka Academics ha Karolinska Institute jong ka Sweden ka la bishar bniah ïa ka rukom im jong kumba
1,810 ngut ki briew kiba la kynjoh ïa ka rta palat 75 snem. Kine ki jingshem jong ka jingwad bniah, ïa kaba
la pynmih ha ka website jong ka British Medical journal, ki la ong ba ki shynrang kiba im ha kata ka
jingim ba ïahap na ka bynta ka jingkoit jingkhiah ki im 6 snem palat ban ïa ka rta ban im, katba ki
longkmie ne kynthei ki im san snem palat ban ïa kata ka rta. Ki stad ka koit ka khiah ki la ong ba kam pat
dier satia ka por na ka bynta ban bishar bad shim khia na ka bynta ka koit ka khiah lajong.

Ka jinglong alhia, ka jingkhia thew ne sngaid palat pud, ka jingdih duma bad ka jingdih kiad palat ka
long kaba sniew bha na ka bynta ka koit ka khiah bad ka khate ruh ïa ka ryta jingim. Ki stad wad bniah
ki la ong ba kim tip haduh katno kane ka jingktah ka lah ban long ynda la palat ïa ka 75 snem ka rta,
kumta ki la buddien ïa ka kynhun jong ki briew haduh kumba 18 snem ei ei. Ki la pyni ba ki nongdih duma
ki ïap shi snem shuwa, tangba ki briew kiba sangeh ne kein noh ia kane ka jingdih duma ha ka pdeng rta
ki long kiba kham lah ban im slem kum kito ki briew ki bym ju dih duma satia.

Ka jingjngi, ïaid kai kjat, ïalehkai kilanmet ne gymnastic ka nang pynjlad shuh shuh ïa ka rta ban im
da kumba 2 snem. Ki briew  kiba ha kata ka imlang sahlang bad ka longiing ba riewspah ki im shi snem
shiteng kham palat ban ia kito ki bym biang ka ïoh ka kot.

Haba kynthup lang ïa ki jingshim jingkheiñ ha ka liang ka koit ka khiah, ka jingduna jong ka jingma
na ki jingpang, ka rukom im la pyni ba  ki shynrang ki lah ban pynjlan ïa ka jingim jong ki da hynriew
snem bad ki longkmie pat da san snem, da kaba  shim ïa kita ki lad bad rukom im ba bha tam na ka bynta
ka koit ka khiah. Wat hadien jong ka rta 85 snem, kata ka rukom im ba lait na ki jingma ïa ka koit ka
khiah ka lah ban pynjlan shuh shuh ïa ka rta sa da saw snem ei ei.

Tangba kiba bun na kine ki rukom im ba ïahap na ka bynta ka jingtei ïa ka koit ka khiah ki dei ban
long ne rai kut ha shuwa ban kynjoh ïa ka rta 75 snem kumta ym shym la sngewthuh shai satia ïa kita ki
jingïapher baklhraw ba lah ban mih ha ki snem kiba kham hadien. Ki nongthoh ïa kane kaiphod ki la ong
“Ki jingshem jong ngi ki pyni ba ka jingpynshlur ban im ïa ka jingim ba tei ïa ka koit ka khiah wat ynda
la tymmen ruh ka lah ban pynjlan ïa ka rta”.

Shah jied ka 'Not A Hero' jong ka Rima Das napdeng ki 6 tylli
ki phlim India ban ïakhun ha ka tamasa phlim ha Busan

Ka nongshna phlim na Assam, ka Rima Das ba la pynmih ïa ka phlim 'Not A Hero', ka dei napdeng ki
hynriew tylli ki phlim India, kiba la shah jied ban ïashim bynta ha ka tamasa phlim Busan Interna-

tional Film Festival kaba 31, ban long ha South Korea, naduh ka 6 haduh ka 15 tarik Risaw.

Ka Das, ka la pawnam bha na ka bynta ki phlim jong ka kum ka Village Rockstars, ka Bulbul Can Sing
bad ka Tora's Husband, ka la wanphai biang sha katei ka tamasa ba pawnam da ka phlim ba thymmai jong
ka ka 'Not A Hero', kaba dei ka phlim drama shaphang uwei u khynnah samlalud uba la shah phah na kawei
ka nongbah ban leit sah ha kawei ka shnong.

Ka 'Not A Hero' kan don ka jingpyni nyngkong eh ha ka pyrthei ha kane ka tamma phlim ha Busan
kaba long ka 'jingkhangïit ïa ki phlim Asian',
ka la long ka bynta kaba pawnam ïa ki kam
phlim na kylleng ka Asia.

Ka Das ka la mih kham mynshwa ha
Busan ryngkat bad ka phlim Village
Rockstars 2, kaba la pyni nyngkong ha katei
ka tamasa bad kaba la ioh ruh ia ka khusnam
Kim Jiseok Award.

Nalor ka 'Not A Hero' jong ka Das, la
jied ruh sa san tylli kiwei pat ki phlim India
ha kane ka juh ka bynta - Ka phlim jong ka
Anuparna Roy ka Lovers in the Blue Light,
ka phlim Malayalam jong u Leo Thaddeus ka
Chevittorma (The Soul Whisperer), ka phlim
Khoriya jong u Vishwendra Singh, ka "Birds
on Ice" jong u Sahil Shah bad ka phlim jong u Sandeep Kumar Paul ka About an Intimate Matter.

Ka Roy, kaba la long ka kynthei nongshna phlim kaba nyngkong eh na India, ban ïoh ïa ka khusnam
Best Director ha ka Venice Film Festival, na ka bynta ka phlim ba nyngkong eh jong ka, ka phlim 'Songs of
Forgotten Trees', ka dang wan phai biang sa hakne ka phlim thymmai jongka, kaba la shah jied ruh na ka
bynta ban iakhun ha tamasa Venice. Ka la shakri ruh ha ka kynhun bishar ïa ki phlim lyngkot ha Busan.

"Ka jingdon ïa ka Asian Premiere ha Busan ka long kaba kyrpang haduh katta katta ha nga," ong ka
Roy ha ka kyrwoh bad bynrap ba ka jingwanphai biang sha kane ka tamasa kum ka dkhot jong ka kynhun
bishar ka dei ka burom.

Ka phlim The Soul Whisperer jong u Thaddeus, la ak da u Dileesh Pothan bad ka Pauly Valsan, kan don
ruh ka jingpyni nyngkong ha ka pyrthei ha katei ka bynta. U nongshna phlim u la ong ba kane ka phlim ka
dei ka jingpyrshang ban kynriah noh na ka jingstet bad ki rukom jong ki phlim ba pawnam bad wad ïa ka
rukom ïathuhkhana kaba kham jan bad kaba ïaishah.

U Pothan, uba la pynmih lang ïa ka phlim Kumbalangi Nights bad la direct da u Joji, u la ong ba u la
shah khring ha ka jingsngewrit jong u Thaddeus ha kaba ïadei bad ka jingïathuhkhana bad ka jingkwah
jong u ban ailad ïa ka jingsngap jar, bad ki jingiashimbynta ban pynïaid ïa ka phlim.

Ka Khoriya, ka dei ka phlim drama ha ka ktien Nepali bad ka ktien Hindi, kaba buddien ïa ki arngut ki
shipara Nepali kiba pynïaid ïa ka jaka ri syiar sha bar ka Delhi NCR ha ka por ba la wan kynsan kynsan ka
jingpang bird flu. Kane ka phlim kaba la pynmih da u Niharika Singh, u Faraz Khan bad ka Prayas Deepti ka
la jop ïa ka song pisa ha ka lympung NFDC Waves Film Bazaar 2025 Work in Progress Lab.

U nongshna phlim u Ashim Ahluwalia u shakri kum u nongpynmih phlim ha kane ka projek.

Ka Busan ka la jied ruh ïa ki phlim India ha kiwei pat ki bynta. Ka phlim Selvi jong u Sailesh Rathnakumar
bad ka phlim Birds in the Dark jong u Shashank Walia ki dei ki bynta jong ka Vision Asia.

Ka phlim Selvi, la pynmih bad ak ka Anjali Patil, yn sa pyni ryngkat bad ki "Birds in the Dark" kaba la
pynmih da u Hansal Mehta bad la pynmih lang da u Sahil Saigal, ka Reema Kaur, u Mauli Singh bad u Gagan
Deep Kaur. U Mauli Singh, u ak ruh ha ka phlim ktien Punjabi, kaba la ai kyrteng Hanere de Panchi.

Ka phlim Salt Electric jong ka Promita Dhar ka la shah jied ha ka jingïakop pyni ïa ka phlim lyngkot
jong ka Wide Angle: Asian Short Film.

Ka Busan International Film Festival kaba 31 kan long ha Busan Cinema Centre naduh ka 6 haduh ka
15 tarik Risaw.


